
2011 թվականի    -ի      N   - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության 70-րդ հոդվածի դրույթներով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի դեկտեմբերի 27-ի «Հայաստանի Հանրապետության պետական (գանձապետական) պարտատոմսերի թողարկման պայմանները, Հայաստանի Հանրապետության պետական (գանձապետական) պարտատոմսերի տեղաբաշխման, շրջանառության և մարման սպասարկման կարգերը հաստատելու  և Հայաստանի Հանրապետության կառավարության 2004 թվականի հունիսի 3-ի N 1103-Ն որոշումն ուժը կորցրած ճանաչելու մասին» N 1580-Ն որոշմամբ հաստատված.

1) հավելված 1-ի 5-րդ կետի վերջին նախադասությունը և հավելված 3-ի 5-րդ կետի վերջին նախադասությունը հանել, 
2) հավելված 2-ի 10-րդ կետը շարադրել հետևյալ խմբագրությամբ. «Թողարկողը պարտավոր է 1-13 շաբաթ ժամկետայնությամբ պարտատոմսերի տեղաբաշխման աճուրդի անցկացման օրվանից առնվազն մեկ աշխատանքային օր առաջ` մինչև ժամը 11.00, իսկ 13-52 շաբաթ ժամկետայնությամբ պարտատոմսերի տեղաբաշխման աճուրդի անցկացման օրվանից առնվազն երեք աշխատանքային օր առաջ` մինչև ժամը 11.00, բանկ փոխանցել պարտատոմսերի թողարկման մասին հրամանը և գլոբալ հավաստագիրը»:
3) հավելված 2-ի 23-րդ կետում «օրվանից ոչ ուշ, քան հինգ օր առաջ» բառերը փոխարինել «մասին հրամանը ստանալու օրը» բառերով, «զանգվածային լրատվության միջոցներով տրամադրել» բառերը փոխարինել «իր տնային էջում հրապարակել» բառերով, «երեք օր» բառերը փոխարինել «երեք աշխատանքային օր» բառերով,

4) հավելված 4-ի 27-րդ կետում «զանգվածային լրատվամիջոցներին» բառերը փոխարինել «իր տնային էջում» բառերով, «տրամադրել» բառերը փոխարինել «հրապարակել» բառերով, «հինգ օր» բառերը փոխարինել «երեք աշխատանքային օր» բառերով, «երեք օր» բառերը փոխարինել «երեք աշխատանքային օր» բառերով,

5) հավելված 4-ի 12-րդ կետում «տասն օր առաջ» բառերը փոխարինել «հինգ աշխատանքային օր առաջ` մինչև ժամը 11.00» բառերով,

6) հավելված 3-ի 16-րդ կետում, հավելված 4-ի 7-րդ կետերում «հինգ օր» բառերը փոխարինել «երեք աշխատանքային օր» բառերով,

7) հավելված 4-ի 13-րդ կետում «հինգ օր առաջ» բառերը փոխարինել «երեք աշխատանքային օր առաջ` մինչև ժամը 11.00» բառերով,

8) հավելված 2-ի 11-րդ կետում և հավելված 4-ի 14-րդ կետում «երեք օր առաջ» բառերը փոխարինել «երեք աշխատանքային օր առաջ` մինչև ժամը 11.00» բառերով:
2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	Առաջարկվող իրավական ակտի ընդունումը ելնում է պետական պարտատոմսերի շուկայում ընթացող գործընթացներին պետական պարտատոմսեր թողարկողի արագ արձագանքման անհրաժեշտությունից: «Հայաստանի Հանրապետության կառավարության 2007թ. դեկտեմբերի 27-ի N1580-Ն որոշման մեջ փոփոխություններ կատարելու» ՀՀ կառավարության որոշման նախագծով (այսուհետ` Նախագիծ) կսահմանվեն պետական պարտատոմսերի տեղաբաշխման վերաբերյալ հայտարարության նվազագույն ժամկետները:

	2.
	Ընթացիկ իրավիճակը և խնդիրները

	
	 Ներկայումս պետական պարտատոմսերի տեղաբաշխման վերաբերյալ շուկան տեղեկացվում է տեղաբաշխումից առնվազն հինգ օր առաջ: Պետական բյուջեի դրամական հոսքերի կառավարման, ինչպես նաև դրամավարկային քաղաքականության խնդիրներից ելնելով անհրաժեշտություն է առաջանում իրականացնել պետական պարտատոմսերի տեղաբաշխումներ կարճաժամկետ հատվածում:

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	Նախագծի նպատակն է  կրճատել պետական պարտատոմսերի տեղաբաշխման ծավալների վերաբերյալ շուկային տեղեկացման օրը, որը հնարավորություն կտա պետական բյուջեի դրամական հոսքերի կառավարման և դրամավարկային քաղաքականության հետ հարկաբյուջետային քաղաքականության կոորդինացման արդյունքում իրականացվող  միջոցառումների շրջանակներում ընդունել օպերատիվ որոշումներ:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ֆինանսների նախարարության աշխատակազմի պետական պարտքի կառավարման վարչության կողմից` համագործակցելով ՀՀ կենտորնական բանկի հետ:

	6.
	Ակնկալվող արդյունքը

	
	Նախագծի ընդունման արդյունքում  կբարձրանա պետական պարտատոմսեր թողարկողի` ՀՀ ֆինանսների նախարարության ճկունությունը և դրամավարկային քաղաքականության կոորդինացման հետ կապված միջոցառումների արդյունավետությունը:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2007թ. դեկտեմբերի 27-ի N1580-Ն որոշման մեջ փոփոխություններ կատարելու» ՀՀ կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2007թ. դեկտեմբերի 27-ի N1580-Ն որոշման մեջ փոփոխություններ կատարելու» ՀՀ կառավարության որոշման նախագծի ընդունումը ՀՀ 2011 թվականի պետական բյուջեի ծախսային և եկամտային մասերում փոփոխություններ չի առաջացնում:
ԱՄՓՈՓԱԹԵՐԹ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ կենտրոնական բանկ  

(02.08.2011թ.  N 19.2-07/000180-11)  


	Որոշման նախագծի 1-ին կետի ա) ենթակետով առաջարկվել է հանել հավելված 1-ի 5-րդ կետի վերջին պարբերությունը: Սակայն առաջարկում ենք «վերջին պարբերությունը հանել» արտահայտությունը փոխարինել «վերջին նախադասությունը հանել» արտահայտությամբ, քանզի որոշման նախագծում տեղի է ունեցել վրիպում և վերը նշված հավելվածը բաղկացած է մեկ պարբերությունից:
	Ընդունվել է: 
	Կատարվել են համապատասխան փոփոխություններ:

	
	
	Ընդունելով ՀՀ ֆինանսների նախարարության կողմից հավելված 1-ի 5-րդ կետին վերաբերող առաջարկությունը և հաշվի առնելով այն հանգամանքը, որ ՀՀ ֆինանսների նախարարության կողմից որոշման նախագծում առկա է վրիպում, առաջարկում ենք հանել հավելված 3-ի 5-րդ կետի վերջին նույն նախադասությունը` «Թողարկողը թողարկման օրվանից ոչ ուշ քան տասն օր առաջ բանկին է փոխանցում պարտատոմսերի թողարկման հրամանը»:
	Ընդունվել է: 
	Կատարվել են համապատասխան փոփոխություններ:

	
	
	   Որոշման նախագծի 1-ին կետի բ) ենթակետով ներկայացվել է, որ թողարկողը պարտավոր է 1-13 շաբաթ ժամկետայնությամբ պարտատոմսերի տեղաբաշխման աճուրդի անցկացման օրվանից մեկ օր առաջ`  մինչև ժամը 15.00-ն բանկ փոխանցել պարտատոմսերի թողարկման մասին հրամանը և գլոբալ հավաստագիրը, սակայն աճուրդի նախապատրաստման գործընթացը ժամանակին և պատշաճ կազմակերպելու նպատակով, որը իրենից ներկայացնում է ժամանակատար պրոցես առաջարկում ենք  15.00-ի փոխարեն ժամը սահմանել 11.00-ն:
	Ընդունվել է: 
	Կատարվել են համապատասխան փոփոխություններ:

	
	
	Ելնելով վերոգրյալ սկզբունքից, առաջարկում ենք նաև սահմանել պետական կարճաժամկետ, միջին ժամկետայնության և երկարաժամկետ արժեկտրոնային պարտատոմսերի թողարկման հրամանի, տեղաբաշխման և հետգնման աճուրդի կազմակերպման մասին հանձնարարագրի և գլոբալ հավաստագրի ներկայացման ժամ` մինչև ժամը 11.00-ը:
	Ընդունվել է: 
	Կատարվել են համապատասխան փոփոխություններ:

	
	
	Որոշման նախագծի 1-ին կետի ե) ենթակետը ընդհանուր առմամբ ընդունելի է, սակայն սույն կետի առաջարկության հետ կապված անհրաժեշտ է նաև փոփոխություն իրականացնել հավելված 4-ի 27-րդ կետում` «պարտատոմսերի հերթական տեղաբաշխման օրվանից ոչ ուշ քան հինգ օր առաջ տրամադրել տեղաբաշխման աճուրդի մասին տեղեկատվությունը» արտահայտությունը փոխարինել «պարտատոմսերի հերթական տեղաբաշխման օրվանից ոչ ուշ քան երեք աշխատանքային օր առաջ տրամադրել տեղաբաշխման աճուրդի մասին տեղեկատվությունը»:
	Ընդունվել է: 
	Կատարվել են համապատասխան փոփոխություններ:

	
	
	Հավելված 2-ի 23-րդ և հավելված 4-ի 27-րդ կետերում նշված է, որ բանկը պարտավոր է զանգվածային լրատվամիջոցներին տրամադրել թողարկողի կողմից հաստատված առաջիկա թողարկումների, տեղաբաշխման և հետգնման կազմակերպման, աճուրդի արդյունքների մասին տեղեկատվությունը: ՀՀ պետական պարտատոմսերի շուկայի մասնակիցներին միաժամանակ տեղեկատվություն ապահովելու նպատակով և հաշվի առնելով ՀՀ ֆինանսների նախարարության առաջարկությունը` կապված պարտատոմսերի թողարկման,  տեղաբաշխման  և  աճուրդի կազմակերպման մասին հանձնարարագրի փոխանցման ժամանակի կրճատման հետ, առաջարկում ենք վերը նշված տեղեկատվությունը զանգվածային լրատվամիջոցներին տրամադրելու փոխարեն հրապարակել ՀՀ կենտրոնական բանկի տնային էջում:

Ելնելով վերոգրյալից, առաջարկում ենք սույն կետի նշված դրույթներում  «զանգվածային լրատվամիջոցներին» արտահայտությունը փոխարինել «ՀՀ կենտրոնական բանկի տնային էջ» արտահայտությամբ:
	Ընդունվել է: 
	Կատարվել են համապատասխան փոփոխություններ:

	
	
	Հաշվի առնելով այն հանգամանքը, որ ՀՀ ֆինանսների նախարարության կողմից պարտատոմսերի թողարկումների, տեղաբաշխումների մասին տեղեկատվության ներկայացման ժամկետը կրճատվում է,  ինչպես նաև այն, որ ներկայացման օրը հնարավոր է համընկնի ՀՀ օրենսդրությամբ սահմանված ոչ աշխատանքային օրերին, առաջարկում ենք որոշման նախագծի համապատասխան դրույթներում բոլոր «օր առաջ» արտահայտությունը փոխարինել  «աշխատանքային օր առաջ» արտահայտությամբ:
	Ընդունվել է: 
	Կատարվել են համապատասխան փոփոխություններ:

	2.
	ՀՀ արդարադատության նախարարություն
(05.09.2011թ.  N 01/5557-11)


	Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2007 թվականի դեկտեմբերի 27-ի «Հայաստանի Հանրապետության պետական (գանձապետական) պարտատոմսերի թողարկման պայմանները, Հայաստանի Հանրապետության պետական (գանձապետական) պարտատոմսերի տեղաբաշխման, շրջանառության և մարման սպասարկման կարգերը հաստատելու և Հայաստանի Հանրապետության կառավարության 2004 թվականի հունիսի 3-ի թիվ 1103-Ն որոշումն ուժը կորցրած ճանաչելու մասին» թիվ 1580-Ն  որոշումը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է մասամբ:
	ՀՀ կառավարության 27.12.2007թ. N1580-Ն որոշման նախաբանում հղում է արված «Իրավական ակտերի մասին» Հայաստանի Հանրապետության օրենքի 14-րդ հոդվածին:

	
	
	Որոշման նախագծի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի    41-րդ հոդվածի պահանջներին:
	Ընդունվել է: 
	Կատարվել են համապատասխան փոփոխություններ:


